
TABIIY SHAROITDA MOGOLTAVIA SEWERZOWII (Regel) KOROVIN 

АNTEKOLOGIK ХUSUSIYATLARI 
 

MOGOLTAVIA SEWERZOWII (Regel) KOROVIN IN NATURAL CONDITIONS 
ANTECOLOGICAL PROPERTIES 

 
MOGOLTAVIA SEWERZOWII (Regel) КОРОВИН В ПРИРОДНЫХ УСЛОВИЯХ 

АНТЭКОЛОГИЧЕСКИЕ СВОЙСТВА 
 

Davidov Mahmudjon Adhamovich 
Farg‘ona davlat universiteti botanika va biotexnologiya kafedrasi, dotsenti 

M.A.Davido v Tabiiy s har oitda mogoltavi a s ewerzowii (regel) kor ovin  аntekologik х us usiy atlari  

 
Annotatsiya 

Mazkur maqolada Fargʻona vodiysi florasida tarqalgan Mogoltavia sewerzowii (Regel) Korovinning gullash 
biologiyasi va changlanish jarayonidagi hususiyatlari haqidagi maʻlumotlar keltrilgan.  

Аннотация 
В статье представлены сведения об особенности биология цветения Mogoltavia sewerzowii (Regel) 

Korovin в условиях Ферганской долины. 
Abstract 

The article presents information about the peculiarities of the biology of flowering Mogoltavia sewerzowii (Regel) 
Korovin in the conditions of the Fergana Valley. 

 
Kalit so‘zlar: 1-darajali soyabon (oddiy soyabon), 2-darajali soyabon, (murakkab soyabonlar), 3-darajali 

soyabon (murakkab soyabonlarning soyaboni), sentrostremitel, bazopetal, geytenogamiya, ksenogamiya, androsey, 
ginesey, stilopodiy. 

Ключевые слова: зонтики 1-степени (простые зонтики), зонтики 2-степени (сложные зонтики), 
зонтики 3-степени (зонтики из сложных зонтиков), центростремительний, базопетал, гейтеногамия, 
ксеногамия, андроцей, гинецей ,стилоподий. 

Key words: umbrellas of the first degree (simple umbrellas), umbrellas of the 2nd degree (complex umbrellas), 
umbrellas of the 3rd degree (umbrellas of complex umbrellas), centripetal, basopetal, geithenogamy, xenogamy, 
androceus, guineceus, stylopodium. 

 
KIRISH 

Hozirgi kunda Oʻzbekiston Respublikasi florasini asosiy botanik hududlarini tanlash, 
bioxilma-xilligni oʻrganish va uni saqlashning yangi yoʻnalishi doirasida Fargʻona vodiysi misolida 
Chap botanik gegrafik rayonida joylashgan (Chust-Pop adirlari, Qurama tizmasi, Gʻarbiy Tyan-
Shan) hududlarida yoʻq boʻlib ketish xavfi arafasida turgan floraning muhofazaga muxtoj turlarini 
oʻrganishga katta etibor qaratilmoqda (Tojiboyev va boshqalar (2012); Hoshimov, (2023). Chap 
Fargʻona vodiysining shimoliy qismi hisoblanib u Turon chullarining floristik elementlarini, Pomir-
Oloyning togʻ va togʻ oldi elementlarini oʻz ichiga olgan Oʻzbekiston Qizil kitobiga kiritilgan bir 
nechta endemik va subendemik turlarga Vernik va boshqalar, (1982); Tojibayev, (2010); Tojiboyev 
va boshqalar, (2012) boyligi bilan xarakterlanadi. 

Bu turlar jumlasiga Apiaceae oilasining mansub Mogoltavia (Korov) turkumini turlarini 
koʻrsatish mumkin. Turkumning 2 turi mavjud boʻlib, Oʻrta Osiyo florasi uchun endemik hisblanadi. 
Bulardan birinchi tur (Mogoltavia narynensis) Qirgʻiziston florasida tarqalgan va Qirgʻiziston florasi 
uchun endemik tur hisoblanadi. Pimenov va Klyukov (2002).  

Ikkinchi tur Mogoltavia sewerzowii (Regel) Korovin, Qirgʻiziston, Tojikiston va Oʻzbekiston 
floralarida uchraydi. Tojikiston florasi uchun endemik tur hisoblanadi Korovin, (1959). Turning 
tarqalish areali Mogol-Tau massivi va Oloy va Turkiston tizmalarining shimoliy past tekisliklarida bir 
necha nuqtalar bilan chegaralangan Pimenov, (1983); Pimenov, Klyukov, (2002). Mogoltavia 

sewerzowii (Korov.) noyob va yoʻqolib ketish xavfi ostida turgan turlar qatorida Oʻzbekiston Qizil 
kitobining 2006 va 2009 yillardagi nashrlariga kiritilgan. Korovin (1955); Pimenov, (2009). Mazkur 
tur hozirgi kunda Fargʻona vodiysining Oʻzbekiston qismida tarqalish areali kengaygani va yoʻq 
boʻlish havfi ostida emasligini sababli Oʻzbekiston Qizil kitobining 2019 yilgi nashriga kiritilmagan 
boʻlishiga qaramay, Fargʻona vodiysini oʻrab turgan Qurama togʻ tizmasi etaklarida, Gʻarbiy Tyan-
Shan va Shimoliy Oloy togʻ oldi huududlaridagina uchaganligi uchun Fargʻona vodiysi endemik turi 
hisoblanadi Xasanov, (2019).  

Aholiga yaqin joylashgan hududlardagi kamyob oʻsimlik turlarini biologiyasini kompleks 
oʻrganish va muhofaza qilish chora tadbirlarini ishlab chiqish muhim vazifalardan biri hisoblanadi. 
Endem oʻsimliklarni gullash biologiyasi va changlanish jarayonlarini chuqur oʻrganish, ularning 
urugʻdan koʻpayishi va rivojlanishining muvofoqiyatini belgilovchi muhim koʻrsatkich hisoblanib, 
ilmiy asoslangan tavsiyalar asosida muhofaza qilish boʻyicha amaliy chora-tadbirlar ishlab 
chiqishga asos hisoblanadi. Mogoltavia sewerzowii (Regel) Korovin oʻsimligini tabiiy sharoitda 
gullash biologiyasi va changlanish jarayoni oʻrganish boʻyicha tadqiqotlar olib borilmaganligi 
ishimizning asosiy maqsadi etib belgilandi. 

METODLAR 
Tadqiqotlar toʻrt yil (2020–2023) mobaynida Namangan viloyati Pop tumaning Uygʻursoy 

qishlogʻi adirliklarida (40.930395,70.950602) olib borildi. Antekologik kuzatuvlar olib borishda 
sinflorosensiyada gul jinslarining joylashish, ochilish tartibi va uning mexanizimi, ikki jinsli va 
changchi gullarning gullash ritmi va davomiyligi, sutkalik gullash maromlari, changlanish 
mexanizimi va urugʻchi tumshuqchasi etilish muddatini aniqlash A.N.Ponomarev, (1960) uslubi 
asosida olib borildi. 

Gullash biologiyasini oʻrganishda quydagi xususiyatlarni hisobga olgan holda amalga 
oshirildi: gul qoʻrgʻonning shakli va rangi, ularning gul hayoti davomida oʻzgarishi, androsey va 
gineseyning strukturaviy xususiyatlari va ularning bir-biriga nisbatan joylashuvi, gulning rivojlanish 
davrida changchi va urugʻchi tumshuqchasining xarakati va ularning yetilish davri. 

Gulni changlanish usuliga morfologik moslashuvini aniqlashda uni gul gʻuncha davridan 
boshlab gulqoʻrgʻon va generativ aʻzolarning soʻlishigacha boʻlgan morfogenez davr batafsil 
oʻrganilib maʻlum bosqichlarga ajratildi. Toʻrt yil davomida, har-xil oʻsimliklarda, 20 tadan 
etiketkalangan gullarning changchi fazasi davomiyligi vezual tarzda oʻrganildi. Bunda changchi 
fazasini boshlanishi deb eng birinchi 1-2 ta changchilarning changdonini yorilishi uning tugash vaqti 
deb oxirgi changchining changdoni yorilib chang donalarini toʻkilishi bilan belgilandi. 

Urugʻchi tumshiqchasining yetilish fazasini, turli yoshdagi ochilgan gullarda tumshuqcha 
yuzasining morfologik belgilarini oʻzgarishi asosida hamda yimyoviy I.Robinson, (1924) usulidan 
foydalanildi. Bunda urugʻchi tumshiqchasiga KMnO4 ning 1-2%li kuchsiz eritmasi tomizib 1-2 
daqiqadan sung suv yordamida yuvildi va N-300M-1 trinuklear mikroskop ostida kuzatildi. 
Tumshiqcha yuzasi yetilganligi - jigarrang yoki qoʻngʻir rangga boʻyalishi va aksincha rangsiz 
boʻlishi orqali xulosa qilindi. 

Toʻpgul doirasidagi barcha soyabonlar T.V.Kuznesova, (1980) va M.L.Rubat du Merac 
(1957) larning yagona terminologiyasi va belgilash darajalari tavsiyasiga koʻra: oddiy soyabon-1-
darajali soyabon, murakkab soyabon-2 darajali soyabon, murakkab soyabonlar soyaboni-3-darajali 
soyabon deb belgilandi. 

NATIJALAR VA MUXOKAMA 
M. sewerzowii toʻpgulining tuzilish darajasi 2-darajali shingil koʻrinishdagi soyabon yoki 2-

darajali roʻvak koʻrinishdagi soyabon hisoblanadi. Apiaceae oilasining koʻpchilik vakillari kabi M. 
sewerzowii oʻsimligi tuplarida ikki jinsli gul va changchi gullar mavjudligi ushbu tur andromonoesich 
ekanligi bilan xarakterlanadi E.L.Kordyum., G.I.Glushenko (1976). Changchi gullar odatda III-tartibli 
shoxlarnig 1 va 2-darajali soyabonlarda uchraydi. 

Gʻunchaning to gulga aylanguncha boʻlgan davri bir necha bosqichlarga boʻlinadi. Biz 
M.Sewerzowii gulining rivojlanish bosqichlarini oʻrganishda A.N.Ponamarev, (1960) 
yondashuvlaridan foydalanib toʻrt bosqichga: gʻuncha (generativ ochilmagan gʻuncha), 
boʻshashgan yopiq gʻucha (gullashdan oldingi gʻuncha), ochilgan gulning changchi va urugʻchi 
bosqichlari va tojibarg va generativ aʻzolarning soʻlish boqichiga ajratildi. Gʻuncha rivojlanishining 
daslabki bosqichlarida gul aʻzolarining tashqi qismi tojibar va kosachabarg tezroq oʻsadi shuning 

uchun yopiq holatda oqish yashil rangda boʻlib, gulning barcha qismlarini gulqoʻrgʻon zich oʻrab 
oladi. Changchi iplari uzun ilmoqsimon bukilgan, changdonlar shiradon diski (stilopodiy)ga botib 
turadi. Bu davrda ikki jinsli gullarning nektardon markazida ikkita kichik ustunchada rivojlanmagan 
tumshuqcha joylashgan. Rivojlanishning keyingi boʻshashgan yopiq gʻuncha bosqichda tojibarglar 
sezilarli darajada tez oʻsa boshlaydi va kosachabargdan oʻzib kattalashadi, bir-biridan uzoqlashib 
gʻuncha shakli oʻzgaradi hamda tojibarglar rangi och yashil rangdan och naparmon ranggacha 
oʻzgaradi. Tojibarg asosidan uning yuzasi boʻylab oqish chiziqlar yoriqlar koʻrina boshlashlaydi. 
Changchi iplari oʻzgarmagan ilmoqsimon koʻrinishda, changdonlar yorilmagan. Urugʻchi 
tumshiqchasi kaliy peremagnat eritmasi bilan boʻyalganda salbiy reaksiyaga ega boʻlib, chang 
donalarini qabul qilishga tayyor emas. 

Yarim ochilgan gulda gulning ichki aʻzolari tezroq taraqqiy etib gʻunchadagi tojibarglar bir-
biridan uzoqlashadi ular orasidan bir yoki ikkita ilmoqsimon koʻrinishdan changchilar asta-sekin 
toʻgʻirlanib chiqadi. Lekin tojibarglarning oʻzi xali ham gul ichiga egilgan boʻladi. Shiradon yashil 
rangda yuzasi tekis shira ajratmagan. Urugʻchi tumshiqchasi kaliy peremagnat eritmasi bilan 
boʻyalganda xali ham chang donalarini qabul qilishga tayyor emas. Toʻliq ochilgan gulda qolgan 
changchillar birin ketin toʻgʻirlanadi. Tojibarglar tashqariga ochiladi va gorizantal holatga keladi. Bu 
vaqtga kelib changchi iplari toʻgʻirlanib tojibarg tomonga qayrilib changdonlar birin ketin yorilishi 
kuzatiladi. Changchilarning toʻgʻirlanishi va changdonlarning yorilishi shiradonning yuzasida 
suyuqlik koʻrinishidagi shira ajralishi vaqtiga toʻgʻri keladi. Changchi fazasi changdonlarni 
yorilishidan boshlanib ular soʻlib tushganda tugaydi, bir kundan uch kungacha davom etadi va 
gulning 2-darajali soyabondagi holatiga bogʻliq: 1-darajali soyabonning tashqi gullarida bu ikki uch 
kun, 1-darajali soyabonning markazda joylashgan gullarida kamida bir kun. 

M. Sewerzowii bitta ikki jinsli gulining gullash davri ikki kundan besh kungacha davom etadi. 
Gullashning davomiyligi uning 2-darajali soyabondagi holatiga bogʻliq. 1-darajali soyabonlarning 
chetki gullarini gullash davomiyligi 2-darajali barcha soyabonlarning gullash davomiyligiga teng va 
besh kun, 1-darajali soyabonlarning markaziy guli gullash davomiyligi toʻrt kun. Changchi fazasi 
tugagandan sung, bir muncha vaqt oʻtgach, urugʻchi fazasi boshlanadi, bunda ustunchalar dastlab 
yuqoriga keyinchalik qarama-qarshi tomonga ajralib avval shiradoniga keyinchalik tuguncha tomon 
egiladi, tojibarglar gorizontal holatdan toʻliq pastga qayrilgan holatga keladi bu esa hashoratlarni 
gulga qulay qoʻnishiga va samarali changlanishiga imkon yaratadi. Biz ayni shu davrda urugʻchi 
tumshiqchasida chang donalari oʻsish qobiliyatiga ega yoki yoʻqligini aniqlash uchun kaliy 
peremagnatning kuchsiz eritmasi bilan ishlov berganimizda uni boʻyalib ijobiy reaksiya berganligi 
aniqlandi. Tuguncha nektardonida ikkinchi marotaba shira ajralganligi kuzatilib, hashoratlar 
gullarga qoʻnishi barobarida suyuqlikni ma'lum qismi ingichka qisqa tolalar koʻrinishda shiradon 
yuzasida qoplab olganligi kuzatildi. Shu vaqtgacha urugʻchi fizologik nuqtai nazardan tayyor 
emasligi maʻlum boʻlib, urugʻchi fizologik tayyor boʻlsagina changni qabul qilishi, bunda ustunchalar 
qarama-qarshi tomonga qayrilishi, qaytadan koʻp miqdorda shira ajralishi, ingichka qisqa tolalarni 
hosil boʻlishi urugʻchini chang donalarini qabul qilishga tayyor ekanligini belgilovchi mezon 
hisoblanadi. Ayni urugʻchi fazasida ingichka qisqa tolalarni hosil boʻlishi bizning fikrimizcha 
hashoratlar gulga qayta-qayta qoʻnib uchish davrida uning xartumi yoki oyoqlariga yopishgan 
suyuqlik havoda oʻrgamchak toʻri kabi tola hosil qiladi. Changchi fazasini tugashi va urugʻchi 
fazasini boshlanish davrida oʻsish rivojlanish toʻxtaganday boʻladi faqat qisman ustunchalarni 
qarama-qarshi tomonga xatti xarakati kuzatiladi. Maʻlum vaqt shira ajralishi toʻxtaydi buni shiradon 
yuzasi qurib qolishini baʻzi tadqiqotchilar "steril faza" deb atashadi Reuther (2010). Chunki 
changchi fazasi tugallanib urgʻchi fazasi hali boshlanmagan boʻladi. 

Urugʻchi fazasi boshlanganidan uch kun oʻtgach, soʻlib qorayib quriy boshlaydi, shiradon 
oʻzining yorqinligini yoʻqotadi, tuguncha katalashib meva shakillanishing boshlanishi urugʻchi 
fazasini tugaganligidan dalolat beradi. Bu vaqtda tojibarglar turgorligini yoʻqotib toʻkiladi. 
Kuzatishlar shuni koʻrsatdiki ikki jinsli gulda urugʻchi fazasi changchi fazasidan 12-24 soat koʻproq 
hayot davom etishi aniqlandi. Yuqoridagi taqdim etilgan maʻlumotlardan koʻrinib turibdiki, 
M.Sewerzowii gullari uchun ham Apiaceae oilasining koʻpchilik vakillari kabi ikki jinsli gulda aniq 
ifodalangan protoandriya –avval changchi fazasi toʻliq yakunlanib changchilar toʻkilgandan keyin 
urugʻchi fazasi boshlanadi. M.Sewerzowii kunduzi gullaydigan oʻsimliklar sarasiga kirib, ob-havo 

sharoitidan qatiy nazar gullash fazasida gʻuncha ochilgandan keyin to gultojlar soʻligangacha bir 
marotaba ochiladi. 

M. Sewerzowii toʻpguli soyabonlardagi gullarni gullash tartibi quydagichcha: gullashning 
boshlanishi asosiy toʻpgulda joylashgan 2-darajali soyabondan boshlanadi va bazipetal tartibda II-
tartibdagi yon shoxlarning 2-darajali soyabonlari, keyin III-tartibli yon shoxlarning 2-darajali 
soyabonlari bilan yakunlanadi. Soyabonlarda gullarning ochilishi dastlab asosiy toʻpgulning 2-
darajali soyaboni atrofida joylashgan 1-darajali soyabonlardan boshlanadi. Keyinchalik asosiy 
toʻpgulning 1-va 2-darajali soyabonlarning gullari birin-ketin tashqaridan ichkariga qarab ochilishi -
sentrostremitel tartibda amalga oshadi. Asosiy toʻpgulning 2-darajali soyaboni markazida 
joylashgan 1-darajali soyabon gullari eng oxirda ochilishi kuzatidi. Asosiy toʻpgulning gullash davi 
oʻsimlikni rivojlanganligi toʻpguldagi gullarning soniga va ob-havo sharoitiga bogʻliq boʻlib, 4-6 kun 
davom etadi. Bu vaqt oraligʻida gullar tashqaridan markazga tomon ketma-ket ochilishi barobarida 
changchi fazasidagi gullarning chang donalari hashoratlar yordamida boshqa oʻsimlikdagi 
soyabonlarni changlanishini taʻminlaydi. 

Asosiy toʻpgulning 2-darajali soyabonlardagi barcha ikki jinsli gullarnig changchi fazasi 
tugagandan keyin bir kun oʻtib yoki gullashning 3-4 kuniga kelib urugʻchi fazasi boshlanadi. Bu 
davrda urugʻchi tumshuqchasi etilgan boʻlib, yana qaytadan nektardonda moʻl shira ajralishi 
kuzatildi. Ayni paytda toʻpgulning II-tartibdagi yon shoxlarning 2-darajali soyabonlaridagi gullarning 
changchi fazasi boshlanib, nektardonda shira ajralib uning yuza qismida suyuqlik yaltiroq koʻrinish 
hosil qiladi va hashoratlar ishtirokida changlanish amalga oshadi. Toʻpgulning II-tartibdagi yon 
shoxlarning 2-darajali soyabonlaridagi ikki jinsli gullarnig changchi fazasi tugagandan keyin yoki 
gullashning 1-2- kuniga kelib uning urugʻchi fazasi boshlanadi yana qaytadan nektardonda shira 
ajralishi kuzatidi. Sinxron tarzda undan yuqorida turgan III-tartibli yon shoxlarning 2-darajali 
soyabonlaridagi changchi gullarning gullash fazasi boshlanishi bilan nektardonda yana shira 
yaltiroq koʻrinish hosil qiladi. III-tartibli yon shoxlarning 2-darajali soyabonlaridagi changchi 
soyabonda kam sonli boʻlib asosiy toʻpguldagi gullarning soni bilan taqqoslaganda 2-3 barobar, II-
tartibdagi joylashgan soyabonlarning gullar soniga nisbatan 1-2 barobar kam boʻlib, changchi 
gulning gullash fazasi bir kun davom etadi. III-tartibli yon shoxlarning soyabonlarida joylashgan 
changchi gullarni gullash fazasi boshlanganda asosiy toʻpgulning 2-darajali soyabonlaridagi 
urugʻchilar tunchasi. 

XULOSA 
Tadqiqotlarimizdagi natijalarga koʻra Apiaceae oilasining koʻpchilik vakillari kabi 

A.N.Ponomaryov, (1960); V.N.Godin, (2017); O.V.Smirnova, (1972) M. sewerzowii har bir 
toʻpgulning bir tartibda joylashgan barcha soyabon gullarining ochilishi, changchi va urugʻchining 
yetilish fazalari bir vaqtda amalga oshadi. Shunga qaramasdan bir tartibdagi shoxning soyabon 
gulini urugʻchi fazasi yakunlanishi undan yuqorida joylashgan boshqa tartibli shoxning soyaboni 
changchi fazasiga toʻgʻri kelishi adabiyotlarda tasvirlangandek E.I.Demyanova, (1995; 2000) 
“Chaerophyllum prescottii” gullash modeliga mos keladi. 

Bir soyabonning ikki jinsli guli urugʻchi fazasi undan yuqorida joylashgan tartibdagi soyabon 
changchi fazasiga sinxron ravishda mos kelishi maʻlum darajada geytenogamiya usulda 
changlanishni taʻminlaydi. 

Oʻsimlikdagi bir tartibdagi soyabonlarning gullashi qatiy sinxron ravishda boʻlib, boshqa tup 
oʻsimliklarning gullashi bilan 1-3 kun farq qilishi populyasiya darajasida ksenogamiya usulida 
changlanishni taʻminlaydi. 

